
	ఉ.	
చిత్తజరూప నీవు కృపనుతను నా కిపు డంపినట్టి నీ

యుత్తర మందినంతనె, ప్రియు న్నినుఁ గన్నటులాయె, జన్మమే

నెత్తుట రిత్తవోక, ఫలియించిన నట్లునాయె, నేల పై

హత్తక మిన్నుముట్టినటులాయెను, చింతలన్నియున్.

	తే.	
అక్షరము లమృతకణంబు లౌచు మాట

లమృతపుందేట లౌచు, వాక్యంబు లమృత

ధార లౌచు, నా జీవనాధార మయ్యె

నీవు వ్రాసి పంపినచీటి నీటుకాడ.

	ఉ.	
కంటిని నీదుజాబు వగకాడ, కనుంగవ కద్దుకొంటి, జె

క్కిటను జేర్చుకొంటి, నలుక్రేవల ముద్దిడుకొంటి, మానసం

బంటగ నొత్తుకొంటి, శిరమం దిడుకొంటిని, దుంటవింటివాఁ

డింటను బంటు గాఁగ నిక నేలగ నుంటిని నేఁటినుండియున్.

	ఉ.	
సామిగ, నన్ను రమ్మనుచు జాబును బంపితి, వట్లు సేయ, న

మ్మో! మరియింక నేమయిన నున్నదె? యెందఱకైన నేను కన్

బ్రాముదు? నారహస్యమును పైఁబడకుండగ నీవు దాచెదో

యేమనియుంట గోర్కె గలదేని దలంపకు మిట్టికోరికల్.

	ఉ.	
వింటివో, లేదొ? పై కడుగువెట్టగఁ గూడని క్రొత్తకోడలన్

వెంటనె నీదు కోరికకు వీలొదవించుట కెట్లు నేర్తు? పు

ట్టింటికి పోవు నంతవరకించుక యోపిక పట్టితేన, నా

వంటిది యాటకత్తెల ధ్రువంబుగ లేదనిపింతు కాంతుఁడా.

	ఉ.	
చాలును జాలు పూరుషుల సంగతి, యే సతులేని మీపయిన్

బేలతనంబునన్ మనసు పెట్టిన, వారలగుట్టు వీథిలో

నాలవనాటి కుండుగద! నానదు నోటను నూవుగింజయున్

బాలిశ, మీక, గోలనగు బాలను గానుర గోతిలో బడన్.



	 52












[image: ]

[image: ]

"https://te.wikisource.org/w/index.php?title=పుట:పూర్వకవుల_శృంగారప్రబంధములు.pdf/222&oldid=394507" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 24 జూన్ 2022న 04:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

